
KIRISH
Dissertatsiya mavzusining asoslanishi va uning dolzarbligi. Xalqaro kapitallar 

harakati ko4p jihatdan mamlakatlar milliy fond bozorining rivojlanish darajasiga 
bevosita bog4liq bo‘ladi. Bugungi kunda jahon iqtisodiyotida fond bozorlari orqali 

investitsiyalarni jalb etishda milliy fond bozorlarining xalqaro tus olishi, globallashuv 

jarayonlarining jadallashuvi, global internet tarmog‘iga ulanish va komputerlashtirish 

tizimining jadal rivojlanishi ta’sirida investitsiyalash ob’ektlari bo4yicha tezkor 

ma’lumotlar bazasiga ega bo4lish tendensiyalari kuzatilmoqda. Hozirda xorijiy 
davlatlarda fond bozori yoki qimmatli qog‘ozlar bozorining YalMdagi salmog‘i sezilarli 

darajada oshib bormoqda. Xususan, 2019 yil boshiga ushbu ko'rsatkich AQShda 

37 foizni, Yaponiyada 35, Fransiyada 33, Italiyada 32, Germaniyada 31, Janubiy 

Koreyada 24, Gollandiyada 23, Xitoyda 19 foizni tashkil etdi1. Bu esa, mamlakatga 
investitsiyalarni samarali jalb etish uchun, avvalo, milliy fond bozorini rivojlantirishni, 
axborot oshkoraligi va jozibadorligini sezilarli darajada oshirish zarurligini ko4rsatadi.

Jahon fond bozorlari jadal sur’atlarda kengayib borayotgan bir paytda fond bozori 

orqali investitsiyalarni jalb qilish, qimmatli qog'ozlar bozorida zamonaviy moliyaviy 

vositalarni joriy qilish, investitsion faoliyatni qimmatli qog‘ozlar hisobiga 

moliyalashtirish mexanizmini takomillashtirish, ayrim moliyaviy vositalaming risklami 

keltirib chiqarish darajasini minimallashtirish, investitsion banklarda qo'llanilayotgan 

dastlabki xavf signali (early warning signals) va xavfsizlik to'rlarini (safety nets) fond 

bozoriga moslashtirgan holda qo4llashning ahamiyati tobora ortib bormoqda.

Mamlakatimizda mustaqillikning dastlabki yillaridan boshlab milliy fond bozorini 

shakllantirish va uni kapital harakatining asosi bo4lib xizmat qilishi uchun keng 
qamrovli ishlar olib borildi. Fond bozorini shakllantirish va rivojlantirishning huquqiy 

asoslari, infratuzilmasi to4liq yaratildi. Lekin, ta’kidlash lozimki, mamlakat milliy fond 

bozori bugungi kunda pul resurslarini taqsimlash va qayta taqsimlashdek, ya’ni 

investitsiyalarni samarali jalb etishdek muhim vazifasini to4liq uddalay olmayapti. 

Shuning uchun ham milliy fond bozorini rivojlantirish bugungi kundagi ustuvor 

vazifalardan biri hisoblanadi. Respublikamizda olib borilayotgan islohotlar samarasini

1 Jahon fond bozorlari federatsiyasining yillik bulleteni (WFE FY 2019 Market Highlights) ma’lumotlari.


